
 Annotatsiya:  Ushbu maqolada umumiy o’rta ta’lim maktablarida rus tili va 

adabiyoti  darslarida qo‘llanadigan qiziqarli usul va o‘yinlar yoritilgan bo‘lib, unda 

o’qituvchining o’quvchini dars jarayoniga jalb qilishiga yordam beruvchi  innovatsion 

ta’lim samaradorligi yoritilgan.  

Kalit so‘zlar: tanqidiy tafakkur, toza va xira, rolli o‘yinlar, innovatsiya 

Аннотация: В данной статье описаны интересные методы и игры, 

используемые на уроках русского языка и литературы в общеобразовательных 

школах, а также инновационная образовательная эффективность, которая 

помогает учителю вовлечь ученика в учебный процесс. 

Ключевые слова: критическое мышление, чистое и грязное, ролевые игры, 

инновации. 

 

Ta’limni tashkil etishning bosh omili dars hisoblanadi.  Bugungi kunda dars 

shaxsga yo‘naltirilgan dars bo‘lishi lozim. Bunda o‘qituvchi o‘quvchilarni o‘qitish 

bilan chegaralanmaydi, balki o‘quvchini darsga qiziqish ehtiyojini tug‘diradi. Dars 

jarayonida o‘qituvchi passiv, o‘quvchi esa faol ishtirokchiga aylanadi. Bugungi kunda 

kim uchundir noan’anaviy sanalgan dars kimlar uchundir an’anaviy dars bo‘lishi 

mumkin. Darslarni noan’anaviy shaklda tashkil etish uchun har bir darsga yangilik olib 

kirishga harakat qilish lozim. Faollik bo‘lmagan joyda shaxsning qaror topishi va 

rivojlanishi ham bo‘lmaydi. O’qituvchi o’quvchini darsga jalb etish uchun o‘quv 

materialini qiziqarli qilib tushuntirishi,  hayot bilan bog‘lashi, amaliy ahamiyatini 

ko‘rsata bilishi, ilg‘or, interfaol usullarni qo‘llashi, test, reyting orqali bilim 

ko‘nikmalarini sinashi, ijobiy iqlim yarata bilishi, natijalarni ko‘rsata bilishi va  

namoyish eta olishi kerak. 

Bilishning asosini amaliyot tashkil etadi. Amaliyotda qo‘llanilmagan bilim 

hosilsiz daraxt kabidir. Shuning uchun nazariya bilan amaliyot bog‘lanmas ekan, hech 

qanday bilim haqida gap bo‘lishi mumkin emas. Maktabda olingan bilimlarni hayotda, 

amaliyotda qanday qo‘llash mumkinligini o‘quvchilarning o‘zlari bilan bajarib ko‘rish 

lozim. Shundagina o‘quvchilarda bilishga nisbatan qiziqish oshib boraveradi, ta’lim 

samaradorligi esa yuqori bo‘ladi.O‘qituvchi innovatsion usullardan foydalana bilishi 

va ularni amalga oshira olishi lozim. Quyidagi usul va o‘yinlar maktabda tillarni 

o‘qitilishida muhim ahamiyat kasb etadi. 

Rolli o‘yinlar (ролевые игры) – O‘qitishning bu usulida o‘quvchilar «real 

hayot» holatlarini qayta jonlantiradilar. Bu ularga o‘z amaliy ish faoliyatlarida qo‘llash 

mumkin bo‘lgan yangi turdagi faoliyatlarini sinab ko‘rish, va tekshirish imkonini 

beradi.Yangi turdagi faoliyatni sinash imkonini ko‘rsatishda;o‘quvchilarni 

nazariyasini amaliyotda qo‘llab ko‘rishga o‘rgatishda;o‘quvchilar faolligini yanada 

oshirishda qo’llanadi. 

 Afzalligi: «real hayot»ning qayta tiklanishi,  o‘quvchilarning mavzuga chuqurroq 

jalb qilinishi,o‘quvchilarning muammoga boshqacha yondashuvini ko‘rish imkonini 

berishi. 

  “Tanqidiy tafakkur”( критическое мышление) usuli o‘qituvchi qo‘ygan 

masala yoki muommoni o‘quvchi o‘z fikrini bayon qilish, o‘zgalar fikrini tanqidiy 

qayta idrok etish,o‘z nuqtai nazarini asoslab berish va saqlab qolish orqali yechish yoki 

hal etish imkoniyatiga ega bo‘lishga asoslangandir.O‘quvchi o‘z nuqtai nazarini 

shakillantirishga yo‘naltirilgan holatlarda, o‘quvchiga o‘z nuqtai nazari fikrini ishlab 

chiqish uchun imkoniyat va fursat berilishida ,o‘qituvchi o‘quvchilar bilan birgalikda 

turli nuqtai nazarlarni muhokama qilish jarayonida qo’llanadi.  

  Afzalligi: O‘quvchi o‘z fikrini asoslaydi, ta’lim oluvchilarga erkin so‘zlash 

imkonini beradi, barcha fikrlar erkin tahlil qilib chiqiladi. 

  “Har kim har kimga o’rgatadi” (все учат всех) usuli o‘quvchilarga 

o‘rgatuvchiga aylanish, ma’lum bilimlarni o‘zlashtirgach, o‘rtoqlari bilan baham 

ko‘rish imkonini beruvchi uslubidir. Bu uslubning maqsadi o‘quvchilarga o‘qitish 

jarayonida zarur bo‘lgan axborot maksimumini berish.Ayni paytda o‘quvchida axborot 

olish va berishga qiziqish uyg‘otishdir.Shuningdek, axborot hajmini olgan o‘quvchi 

ma’lum vaqt davomida uni iloji boricha ko‘proq o‘rtoqlariga 

yetkazadi.O‘qituvchilarda axborot olish va berishga qiziqish uyg‘otish uchun 

,axborotni diqqat bilan eshtish va eslab qolish uchun , sherigining axborotini tinglab,  

boshqa sherik axtarish uchun qo’llanadi. 

Afzalligi: o‘z fikrini lo‘nda bayon etishi ,tinglash va eslab qolish darajasini 

rivojlantirishi ,fanga yoki mavzuga bo‘lgan qiziqishini uyg‘otishi 

 “Toza va xira oyna”( чистое и грязное) usuli –bu usuldan darsninig xulosalash 

qismida foydalanish mumkin.   Bunda o‘quvchiga bir varaq qog‘oz beriladi, uni 2 

bo‘limga ajratib, biriga “toza”, ikkinchisiga ”xira ” deb nom berishi aytiladi. Toza oyna 

tomoniga dars davomida bilib olgan tushunchalari, xira tomoniga esa tushunishi qiyin 

bo‘lgan, yana qo‘shimcha ma’lumot talab qiladigan tushunchalar yoziladi. Bu usulning 

qo‘llanilishi o‘qituvchining ham kelgusi darsga yana qo‘shimcha ma’lumotlar bilan 

kelishini va mavzuni yanada soddaroq va tushunarliroq qilib tushuntirib berishini 

ta’minlaydi. Yuqoridagilardan xulosa qilib shuni aytish mumkinki, innovatsion  

usullarni ko‘plab dars o‘tilganda sinfda qoloq, o‘zlashtirmaydigan o‘quvchi qolmaydi. 

Deyarli barcha o‘quvchilar dars jarayoniga jalb etilib, ularning darsga qiziqishlari 

ortadi. O‘quvchilarning kelgusida mustaqil bilim olishlarida, hunar o‘rganishlariga 

imkon yaratadi. 

